
БИРИНЧИ ЖАҲОН УРУШИ ЙИЛЛАРИДА БУХОРО ВА УСМОНЛИ ТУРК 

АЛОҚАЛАРИГА ДОИР 

 

 

Аннотация. Ушбу мақолада биринчи жаҳон уруши йилларида Бухоро амирлигининг 

Усмонийлар империясини зимдан қўллаб қувватлаш борасида олиб борган ташвиқот ишлари 

хусусидаги маълумотлар тарихий адабиётлар ёрдамида таҳлил этилган. 

Калит сўзлар: биринчи жаҳон уруши, Германия, “муқаддас уруш”, Туркия, савдогар, 

зиёратчи, заёмлар.   

 

О БУХАРЕ И ОТНОШЕНИЯХ ОСМАНСКОЙ ТУРЦИИ В ГОДЫ ПЕРВОЙ 

МИРОВОЙ ВОЙНЫ 

Аннотация. В данной статье с помощью исторической литературы анализируются 

сведения о пропагандистской работе бухарских эмиратов в поддержку Османской империи в 

годы Первой мировой войны. 

Ключевые слова: Первая мировая война, Германия, «священная война», Турция, 

купец, паломник, облигации. 

 

ABOUT BUKHARA AND THE RELATIONS OF OTTOMAN TURKEY DURING 

THE FIRST WORLD WAR 

Summary. This article, using historical literature, analyzes information about the 

propaganda work of the Bukhara Еmirates in support of the Ottoman Empire during the First World 

War. 

Key words: World War I, Germany, “holy war”, Turkey, merchant, pilgrim, bonds. 

 

XX асрнинг дастлабки ўн йилликларида дунёнинг турли минтақаларида 

империалистик давлатларнинг ўзаро зиддиятлари кучайиб, халқаро вазият кескинлашиб 

борди. Икки ҳарбий-сиёсий лагерга бўлинган мустамлакачи давлатлар ўртасидаги кескинлик 

1914 йилда жаҳон урушининг бошланиб кетишига сабаб бўлди. Уруш дунёнинг катта 

қисмини ўз домига тортиб, Европа, Осиё ва Африкада фронтларнинг вужудга келиши 

оқибатида инсоният тўрт йил минглаб қурбонлар берган эди. Шунингдек, ҳар икки томон 

урушга янги давлатларни жалб этиш борасида ҳам қатор урунишларни амалга оширган. 

Урушга мусулмонларни жалб қилиш учун Усмонли турк султони ва унинг барча 

мусулмонларнинг халифаси эканлигидан фойдаланишга ҳаракат қилинади. Шунингдек, 

Германия ўз рақибларини мағлуб этишда мусулмон аҳолининг миллий озодлик 

қўзғолонларига ҳам умид қилган. 1914 йил 14 ноябрь куни Усмонли турк давлати Германия 

томонидан урушга кирар экан, Германия томонидан туриб мусулмонларни “муқаддас 

уруш”га чорлаш режаси бўлганди. Чунки, Буюк Британия, Франция ва Россия 

мустамлакаларининг катта қисмида мусулмонлар яшаган[1]. 

Мусулмон давлатлари ва аҳолиси билан муносабатларда уларнинг хоҳиши ва 

истакларини ўрганиш, турли талаблар, мақсадларни илгари суриш учун мусулмон 

аҳолисининг кўнглига йўл топиш орқали урушга тортиш муҳим аҳамиятга эгалигини ҳисобга 

олиб, Германия ҳукумрон доиралари ислом дини ва мусулмонлар турмуш тарзини ўрганиш 

ишларини бошлаб юборадилар. Урушдан олдинроқ немисларнинг “Исломни ўрганиш 

жамияти” ва “Немис-Осиё жамияти” тузилиб, бу ташкилотлар уруш даврида мусулмон 

давлатлари, мусулмон аҳолиси билан яқин муносабатларни ўрнатишда муҳим аҳамиятга эга 

бўлди[3.71]. 

Германия айниқса, Англия ва Россияга у ёки бу даражада қарам бўлган мусулмон 

давлатлар билан муносабатларни яхшилашга, уларни ўзига мойил сиёсат юритишларига 

ҳаракат қилади. Бунинг учун уларга моддий ёрдам, айрим ҳолларда ҳарбий-техник ёрдамлар 

кўрсатилди. Масалан, биринчи жаҳон урушида Германия томонидан туриб урушга 

киришини таъминлашга ҳаракат қилиб, немис фирмалари Афғонистон амирига замонавий 

артилерия намуналарини Кобул заводида ишлаб чиқариш учун, уларнинг чизмаларини 

сотганликлари тарихий адабиётларда келтириб ўтилган[4.316]. 

Ўз навбатида, Бухоро амирлиги, Туркистон ўлкаси ҳудудлари ҳам эҳтимолий фронт 

очилиши ва урушга тортилиш арафасида бўлган дейишга асослар мавжуд. Чунки, уруш 

бошланиш олдидан Германия ва Туркия фойдасига тарғиботлар бошланиб кетиб, ушбу 

минтақада ҳам Россия империясига қарши кураш хусусидаги фикрлар ҳар қачонгидан 

кўпроқ эшитила бошланганди. Биринчи жаҳон уруши бошланиши билан Туркистон, Хива ва 

Бухорода Россия империясини қўллаб-қувватлаш тўғрисида баландпарвоз чақириқлар 

бўлсада, аҳоли орасида, хусусан, Бухорода Усмонийлар салтанатига жўнатиш учун маблағ 

йиғиш ишлари фаол бошланиб кетди[3.69]. Афғонистон Бухоро амирлиги учун асосий 

тарғибот палегони бўлиб, Герма-турк айғоқчилари асосан Афғонистон орқали Бухорога 

ўтганлар. Шунингдек, Бухоро ҳудудидан Афғонистонга ўтган савдогар, зиёратчи ва 

бошқаларда антирус кайфиятини шакллантирганлар. Таниқли олимлар В.М. Массон ва В.А. 

Ромодинлар фикрича, биринчи жаҳон уруши бошланиши билан Афғонистонда Германия ва 

Усмонли турк салтанати тарафдорлари кўпайиб бориб, уларнинг тарғиботчилик таъсири 

Бухоро амирлигида ҳам ошиб борган[4.351]. 

Тарғиботчиларнинг таъсири остида Бухоро амирлигини ҳам Россияга қарши курашга 

тортишга ҳаракат қилиб кўрилган. Турк тарғиботчиларининг биринчи жаҳон уруши 

арафасида Бухорода кенг айғоқчилик тармоғи йўлга қўйилган деб айтиш мумкин. Турк 

агентларининг Амир саройигача кириб борганлиги маълум. Жумладан, Бухоро амирлиги 

саройида хизмат қилган асли Истанбуллик шайх Абдулмажид Турк султони Абдулҳамид II 

нинг ишончли одами бўлиб, у Андижон (Дукчи Эшон) қўзғолонида ҳам қатнашганлиги 

келтириб ўтилади[5.103]. Кўриниб турибдики, Бухорода турк тарғиботчилари кучли таъсирга 

эга бўлганлар.  Уларнинг тарғиботчилик фаолияти билан Бухоро амирлиги ҳудудида 

Усмонийлар фойдасига пул маблағлари йиғилган, Россия империясига қарши турли режалар 

тузилган. Биринчи жаҳон уруши бошланиши билан тарғиботчилик янада авж олиб борган ва 

уларда Бухоро амирлигининг урушга кириш масаласи муҳокама қилинган. Аммо, 

тарғиботчиларнинг биринчи жаҳон уруши бошланиши билан Бухоро амирини Россия 

империясига қарши урушга тортиш режаси иш бермайди. Амир узоқ иккилангандан сўнг 

Россия империясига қарши урушга кириш таклифини рад этади[2.25]. 

Тарғиботчилар мусулмонларнинг “ғазовот” ғайридинларга қарши муқаддас урушга 

кириши, Усмонли турк султонининг урушни бошлашдан асосий мақсади мусулмонларни 

ғайридинлар зулмидан озод қилиш эканлиги, Герман императори Усмонли турк султонига 

кўмак бераётгани, ҳатто, Герман императори ислом динини қабул қилгани, Вильгельм 

урушни мусулмонлар учун бошлаганлигини билдириш орқали мусулмон аҳолисининг 

Усмонийлар ва Германия иттифоқини қўллаб-қувватлашига эришишга ҳаракат қилганлар. 

Шунингдек, тарғиботчилар уруш ҳақида ёлғон хабарлар тарқатганлар. Тарихчи олим А.Д. 

Васильев маълумотларида, биринчи жаҳон уруши бошлангач, турк-герман-австрийц 

тарғиботчилари ғарбий фронтда Россия армияси мағлубияти ҳақидаги ёлғон хабарларни 

тарқата бошлаганликлари хусусида фикр-мулоҳазалар келтириб ўтилган[2.30]. 

Хулоса қилиш мумкинки, Бухоронинг сиёсий етакчилари, таълим, маданият, жамоат 

арбоблари жаҳон урушида Усмонийлар салтанатини ҳам яширин ва ҳам ошкора қўллаб-

қувватлаганлар. 

CHIG’ATOY ULUSI DAVRIDA O’RTA OSIYO TARIXIY GEOGRAFIYASI 

 

Annotatsiya: Mazkur maqolada Chig’atoy ulusi davrida Oʻrta Osiyoning siyosiy, iqtisodiy, 

ijtimoy geografiyasi haqida soʻz boradi. Shuningdek, Oʻrta Osiyoning yirik shaharlari, 

me’morchilik va qurilish sohasi hamda madaniy hayot haqida ham to’xtalib o’tilgan.  

Kalit so’zlar: Moʻgʻullar, Chigʻatoy ulusi, Movarounnahr, Yettisuv, Sharqiy Turkiston, 

Beshbaliq, Qarshi, suyurgʻol, muzoriy, tasavvuf, dinor, dirham. 
 

HISTORICAL GEOGRAPHY OF CENTRAL ASIA DURING THE TIME OF THE 

GREAT CHIGATOY 

 

Abstract: This article talks about the political, economic, and social geography of Central 

Asia during the Chigatai dynasty. Also, the major cities of Central Asia, the architecture and 

construction industry, and the cultural life were also discussed. 

Key words: Mongols, Chigatai ulus, Movarounnahr, Yettisuv, Eastern Turkestan, 

Beshbaliq, Karshi, suyurgol, muzuri, sufism, dinar, dirham. 

 

ИСТОРИЧЕСКАЯ ГЕОГРАФИЯ СРЕДНЕЙ АЗИИ В ПЕРИОД УЛУСА 

ЧАГАТАЯ 

 

Аннотация: В данной статье рассказывается о политической, экономической и 

социальной географии Центральной Азии во времена династии Чигатай. Также были 

обсуждены крупные города Центральной Азии, архитектура и строительная отрасль, 

культурная жизнь. 

Ключевые слова: Монголы, улус Чигатай, Мовароуннахр, Eттисув, Восточный 

Туркестан, Бешбалык, Карши, суюргол, музури, суфизм, динар, дирхам. 

